
Carta najndyee na seicwanom
Pablo na m'a” nn'a» TesalOnica

Matseiljeii Pablo cwii carta flequio nc'iaa™a”

17Ja Pablo matseiljeiya cartawaafie, fiequio Sil-
vano fi'e” Timoteo, matseicwang"ya juuna' ndaa'
'o tmaa™ nn'a” na macwiji' Ty'oots'om cwentaa™'a»
na m'a'yo' tsjoom TesalOnica, 'o na cwila'xmanryo'
cwentaa' Tsotyaaya Ty'oots'om ndo' mati Ta Je-
sucristo.  Quiana na nnto'fioom'yo' naya na
cwila'xmarna ndo' na nnda'yo' na tjaa Homtiuu
c'om'yo'jo ndaana.

Nn'a" Tesalonica la'xmana na cwila'yu'ya
n‘omna

2 Nenquii'che” na cwifie'quiaaya na quianl'uaa'
Ty'oots'om cantyja 'ma'yo' na cha'tsondyo'.
Cwijaafijoom' n'oo"yd 'o quia na cwilanaarya
nnoom. 3 Tyootsuu' n'oo"ya 'o jo nnom nquii
Tsotyaaya na jee» xcwee' n'om'yo' na cwila'yu'ya
n'om'yo'. Jo' chii jndye ts'iaa” na ya cwileitquioo'
na cwil'a'yo'. Ndo' jee" cwiquerya n'om'yo' na
cwitei'jndei'yo' nc'iaa'yo' nc'e na wi' n'om'yo'
joona. Ndo' tica'ndye'nc'uaa'ndyo'’ na wi'
na cwitjom'yo' nc'e na ntyjaa' n'om'yo' Ta
Jesucristo. 4'O nn'aarya, Ty'oots'om m'aa" na
candya' ts'oom 'o, ndo' manquiuuyaaya na jnda
tjeii'ié 'o cwentaa™a". > Ee quia tyofiequiaaya
f'oom ndaa'yo' na macwji'n'maa~'fie Ty'oots'om
nn'a®, nchii cwe' tomti teil'uena' nc'e fi'oom na
tyolanaaryd saa nc'e najndeii na matseixma»

Espiritu Santo ndo' na tquiaana' na jla'no~'yo' na
juu fi'oom'fiee” fi'oom na mayuu' jo'. Ndo' fiequio
na tyol'uaaya chiuu na nnteijndeiina''o.

6 Jo' chii mati 'o macwitsantyjo'yo' cha'xje»
na cwil'aayad. Ndo' maluaa', macwitsantyjo'yo’
naxe" nquii Ta Jesucristo. Nc'e jo' na tquiaa
Espiritu Santo na jee" nei'yo' meii» wi' fiel'a
nn'a" tsjom'yo' jnda na to'fioom'yo' fi'oom naya
na tyofiequiaayd ndaa'yo'. 7 Ndo' na luaa',
tyolaxman'yo' cwii na ma'mgr'na' ndaa nn'a®
ts'ondaa Macedonia fiequio Acaya chiuu na
nnc'oom'a'na. 8 Ee na m'a™ 'o jna"na' na
tjanty'ee fi'oom naya 'maa™' Ta Jesucristo. Ndo'
je' tachii macanda ndyuaa'yo' Macedonia fiequio
Acaya saa mati jndye joo jnda manquiu nn'a»
na cwila'yu'ya n'om'yo' fiequio Ty'oots'om. ]Jo'
chii mei» tacartina' na nl'uuyd fi'oom cantyja
'ma"'yo' ndaa na~'fiee”. 9 Ee manquieeti na»'fiee”
cwila'neirna chiuu waa na sacajndogo'a 'o ndo'
na ya to'fioom'yo' ja&. Mati cwila'nei"na chiuu
waa na jnda 'ndye'yo' na tyola't'maa*'ndyo' 'na»
na cwe' nn'a” nl'a, ndo' je' naxe” Ty'oots'om
macwitsantyjo'yo'. Je' jnda macwindye'ntjom'yo’
nnom nque® na wanoom'm, na macanda jom
cwiluiifié Ty'oots'om. 10 Mati cwila'nei” na™'fiee"
na cwimei'ndo'yo' na nncwjee'nnda' Jesus,
Jnda Ty'oots'om na nnaa" cafioom'luee, nquii
na tquiaa® na wando'xco jnda na tue', nquii na
macwiji'n'maarfie jaa na wi' na jee» cwajndii na
quia nncwjee'cafioom.

2

Ts'iaa®na s'aa Pablo Tesalonica

1'0 nn'aarya na cwila'yu'yo', mancjo'ti'yo'
nquiu'yo' na ticwe' ts'iaa”'ndyo na sacajndog'a
'o. 2'0 manquiu'ya'yo' na jee® t'ma» jla'jnaa™'
nn'a" tsjoom Filipos ja ndo' jla'sei'na ja, saa meii»
na luaa', xcwe xjer na tjoo"ya nawi'waa', tquiaa
Ty'oots'om na t'ma” n'oo"ya na tquiaaya fi'oom
ndaa'yo' cantyja na macwji'n'maarfiié afimaa®
nn'a®. 3 Ee fi'o)om na cwifiequiaayd cwiluiifiena'
f'oom na mayuu', nchii fi'oom na tijndaa'ya
nquiuuyd, ndo' nchii cwe' na fie'cala'ntjaarya
nn'a", mei® nchii na cwinquig'nn'aa"ya nn'a~.
4 WandyQ' waa cantyja 'naa"ya, ee tjawee'
ntyjii Ty'oots'om fi'erndy@ ndo' ty'ioom ts'iaa»
jd& na nfiequiaayd fA'oom na macwji'n'maarfié
afimaa® nn'a”. Nchii cwil'aaya ts'iaa'fiee” cha
na nncjaawee' n'om nn'a® fi'e'ndyd, saa cha
nque” nncjaawee' ts'oom, ee jom nlqueer
cwenta chiuu n'oo"ya. 3 'O manquiu'ya'yo' na
tijjoom fejla'ca'naa”ndyd ndaa'yo', mei® nchii
tquig'nn'aarya 'o na nntjeii'a tsjo'fijeer luee'yo'.
Ty'oots'om noom'm na ljo'. ¢ Meiijjom ndii'
tyool'uaaya na nla't'maa"'ndye nn'a® ja, mei»
ndaa' 'o mei® ndaa nt'omcher. 7 Ja tyojndoo'a
'0 flequio na jnda nquiuuya fi'e'ndyo' cha'xjer
cwil yuscu na jee" wi' ts'om ntseinda, ya cwenta
mach'ee joona. 8 T'ma” waa na jee» wi' n'oo"ya 'o,
nchii tomti neii"yd na tyofiequiaaya fi'oom naya
'maa™ Ty'oots'om ndaa'yo' saa mati chiuu waa
na tyom'aarya quii'ntaa"'yo'. Luaa' waa nc'e na
jeer jnda nquiuuya 'o. 2'0 nn'a"ya na cwila'yu'yo'
tyootsuu' n'om'yo' chiuu na tyola'jndaayaya na
nnta'ntjoorya na tcana' ja. Naxuee natsjom

tyol'aaya ts'iaa» cha ticatiogyd Xxuu nacjo'yo' na
nntei'xe'yo' ja yocher na tyofiequiaayd fi'oom naya
'naa"' Ty'oots'om ndaa'yo'.

10 '0 nn'aarya na cwila'yu'yo', manquiu'yo'
ndo' mati mantyjii Ty'oots'om chiuu fiet'oo"ya
quiintaar'yo'. Tyola'candaa'ndyd jo nnoom na
tyol'aayd yuu na maty'iomyana' ndo' meircwii
ts'an xondaa ntso na jla'tjoondy6 ndaa'yo'.
11 '0 manquiu'yo' chiuu waa na fet'oo"ya
quii'ntaar'yo' na tyom'aarya cha'cwijom mach'ee
ts'a® fiequio ntseinda, 12 tyolanaayd fi'oom
ndaa'yo' na tyofiequiaana' na t'ma" n'om'yo',
tyola'jndoo'd n'om'yo' na c'om'yo' cha'xjer na
matsona'na c'omnn'a” na maqueen'fie Ty'oots'om
na calajomndyena cantyja na matsa'ntjoom ndo'
Niequio na matseit'maar'fiena' jom.

13 Quia tyondye'yo' fi'oom naya 'maa
Ty'oots'om na tyofiequiaayd ndaa'yo' mana
to'floom'yo' juuna'. Jo' na cwifie'quiaayd na
quianl'uaa~'a® cantyja 'ma»'yo'. Ee jlamo"'yo'
na fi'oom' Ty'oots'om juuna' nchii fi'oom na cwe'
cwila'tiuvu nn'a”. Ndo' mayuu' na jo' juuna'. Jo'
chii cwiwitquioo' ts'iaa® na mach'een naqun'
n'om' 'o na cwila'yu'yo' fi'erfié. 14'0O nn'aavya,
ljo'waayu fietjom'yo' cha'xjer fietjoom ntmaa™
nn'a® na macwji' Ty'oots'om cwentaa'a” ndyuaa
Judea. Ee nquiee nn'a® tsjom'yo' fieta'wi'na 'o
cha'xjer tuii ndyuaa Judea, tyota'wi' nn'a" judios
nc'iaana na cwilayu' fiequio Cristo Jesus. 15 Nn'a»
judios'fieer jla'cuee'na Ta Jesus, cha'xje” weloona
tyola'cwjeena profetas ndo' mati jleintyjo nn'a»
judios ja. Tiquil'ana yuu na cjaawee' ntyjee»
f'e'ndyena, ndo' m'a®na nacjoo cha'tsondye



1 Tesalonicenses 2:16 \ 1 Tesalonicenses 3:2

nn'a®, 16 ee quia na fie'calanaarya fiequio nn'a»
na tachii judios cha mati nndaa nncwji'n'maarfie
Ty'oots'om joona, tifie'quiandyena na nl'aaya na
ljo', ndo' na cwil'ana na luaa', cwila'cwaljoo'tina
jnaarna jo nnoom. Saa je' juu na jee» cwajndii na
matseiw'ee” nn'a” mama t'uiina' joona.

Ne'cjaacando'nnda' Pablo nn'a" Tesaldnica

17 '0 nn'aa®ya, cantyjati Xuee na tjei'na'
j& quii'ntaa"'yo', meii® taconty'iaayd 'o saa
fiequii'cher cwijaafijjoom' n'og"yd 'o chiuu
cwitsam'a"'ti'yo'. Jo' chii jee" cwicantyjaa' n'oorya
na nntsaacajndoonnda'a 'o. 18 Jee» fie'catsaaya
na m'a"'yo', majndeiiticher ja Pablo jndye ndii'
s'aana' na fe'cjo saa seitsaa"'fie Satanas na
nl'aayd na ljo'. 19 4Ljo' jo' na nfiequiaana' na
cwicantyjaa' n'oo"ya jo nnom Ty'oots'om, ndo'
na nfiequiaana' na neii"ya oo na nntantjoo~ya jo
nnoom? ¢Aa nchii ma'o jo'? Ee ma'o cwiluiindyo'
cha'tso nmei” na nntseit'maa'fiena' ja jo nnom
Ta Jesucristo quia na nndyonnaaa». 20 Nc'e 'o,
jo' matseit'maar'fiena' jd ndo' mafiequiaana' na
neiinya.

3

1 Quia tileicatseiquiiti ts'oo» na tjaa fi'oom
cantyja 'ma'yo' seijndaa'ndyo na nljoo'ndyo na
fie'nnco tsjoom Atenas. 2 Jo' chii jfiooya juu
nn'aa"ya Timoteo na m'a"'yo', jom cwiluiifié
mosoo' Ty'oots'om. Matseijomiié fi'e’ndyd
na cwifie'quiaayd fi'oom naya 'maa® Cristo.
Tjacanoom'm 'o na nfiequiaa® na t'ma» n'om'yo'
ndo' na nnc'oom'jndeii' n'om'yo' cantyja na jnda

jla'yu'yo'. 3 Ee na l'ue n'oo"ya na meiﬂcwiindyo'
'o tintseilcwe'na' ts'om cwe' nc'e na wi' na
cwitjom'yo'. Ee manquiu'yo' na maxje" mafiequiaa
Ty'oots'om na catjoo"ya nawi'mei”. 4 Ee quia
tyom'aarya f'erndyo' t'mogvya ndaa'yo' na
maxje" nncwinogrya nawi' ndo' jnda macwiluii
naljo' cha'xje na manquiu'yo'. 5 Nc'e na
tileicwiquiiti ts'oo", jo' chii jicorya Timoteo na
ncjacwax'eer aa ndicwa" cwila'yu'ya n'om'yo'
n'er Ty'oots'om ee nquiaya xe" na aa jnda s'aa
tsarjndii na jla'tjoondyo' ndo' jo' nnts'aana' na
cwe' ts'iaa”'ndyo ts'iaa” na fiel'aaya quii'ntaa"'yo'.

6 Saa je' jnda jndyolcwee™e" na fiet'oom
TesalOonica ndo' jeer ya f'oom jndyofi'oom
na cwilayu'ya n'om'yo' ii'er Ty'oots'om ndo'
na jnda nquiu'yo' ja. Tsoom na fequii'che®
cwijaafijoom' n'om'yo' ja fiequio na jnda nquiu'yo'
ndo' jee” quee” n'om'yo' na nnty'ia'yo' ja cha'xjer
fie'canty'iaaya 'o. 7]Jo' chii 'o nn'arya, quii'ntaa»
cha'tso na matseijaa'fiena' nacjooya fiequio nawi'
na cwiwingoryd t'ma® waa na mafequiaana'
na t'man n'QQ“yé na cwiljoo'ndyo'tye"'yo' na
cwila'yu'ya n'om'yo' fi'e» Ty'oots'om. 8 Ndo' na
cwindyaaya na cwiljoo'ndyo'tyen'yo' cantyja
maa™ Ta Jesus, mach'eena' cantyja 'maarya
cha'cwijom na cwiluiindyoxcooya. 9 Meii»
ncjooya tileicwijndaayd na cwifie'quiaaya
na quianl'uaa' Ty'oots'om cantyja 'ma"'yo'.
Quianl'uaaa® na waljoo'cher na neii"yad jo
nnoom cantyja 'mar'yo'. 10 Naxuee natsjom
cwitaaryd nnom Ty'oots'om na nfiequiaa® na
nnty'iaandaayd 'o na nla'candaa'ndyotyaaya
yuu na cwimatseitjoona' na cwila'yu'ya n'om'yo'

n'efié.

11 Cwitaa”ya na nquii Tsotyaaya Ty'oots'om
fiequio Ta Jesucristo cateijndeiina jd cha nndaa
nntsaacajndoo'nndaa'a 'o. 12 Mati cwitaarya na
cateijndeii Ta Ty'oots'om na nncjaaquiendyo'
na m'a*'yo' na wi' n'om'yo' cwii cwii ntyjee'yo'.
Ndo' catseicwaljoo'tina' na wi' n'om'yo' cha'tso
nt'omche» nn'a” cha'xje" m'aa”ja nawi'n'gg"ya'o.
13 Quiaa" na nleijndeii' n'om'yo' cha nla'xman'yo'
na lju' n'om'yo' na candaa'ndyo' jo nnom
Tsotyaaya Ty'oots'om quia na nncwjee'nnda'
Ta Jesus fiequio cha'tsondye nn'a cwentaa~'an.

4

Nmeii» callaaya cha nncjaawee' ts'om
Ty'oots'om

1 Ndo' je' 'o nn'aa"ya fiequio xuee' Ta Jesus
cwitaa"ya ndaa'yo' ndo' cwitsa'ntjoo”ya 'o na
c'om'yo' cha'xjer najnda t'moo~ya na cal'a'yo' cha
nncjaawee' ts'om Ty'oots'om fi'e’ndyo’.

2 Ndo' manquiu'ya'yo' fi'oom'fiee na
tquaartyaaryd ndaa'yo' fequio najndeii na
matseixman Ta Jesus. 3 Ee luaa waa na l'ue
ts'om Ty'oots'om fi'erndyo' na calaxman'yo' na
lju' n'om'yo' cantyja 'maa'a" mei" tanc'om'ya'yo'
fiequio nn'a® na cwe' luaa', 4 ticwiindyo' 'o
nn'aarya, cala'ng”'yo' na l'ue ts'om Ty'oots'om
na c'om'yo' na yandyo' fiequio lcuu'yo', ndo' na
cala't'maa'ndyo' joona, 5 nchii nnc'oom tsars'a
Nequio scoom'm na ncwinom'na' ljo' mach'ee» na
tia na matseitioom fi'e"fie cha'xjer cwil'a nn'a®
na tic'om nacje maa™ Ty'oots'om. 6 Mei“cwii
tsars'a tintseitjoofie nnom Xx'iaa' na nnc'oomya

n'em scuu' tsar'fiee mei® tinquiu'nn'a® cantyja
'naa"' fi'oommei"' ee jee” t'ma” na wi' nntseiquioo
Ta Jesus nacjoo' ts'a® na mach'ee cha'tso nmei~'
cha'xje” na jnda fiejla'candiiya 'o. 7 Ee nchii na
tqueer'fie Ty'oots'om jaa na nlajomndyo cantyja
'naa' natia, saa jom l'ue ts'oom na c'ogo"ya na
lju' n'gg"ya jo nnoom. 8 Cwe' jo' xe» m'aa" ts'a” na
ticuee' ts'om fi'oommeir' na cwit'moorya ndaa'yo’,
catsei'ng™ tsa'fiee” na nchii cwe' fi'oom na tquen
nn'a® mach'ee na til'ue. Juu mach'ee na til'ue
f'oom na tquer nquii Ty'oots'om, na jom tquiaa»
Espiritu Santo naquii' n'oo"ya.

9 Cantyja 'naa® na c'om'yo' na wi'
n'om ntyjee'yo' na cwila'yu', tacamna' na
cwinntseiljeiya  fi'oom'fiee ee  manquiiti
Ty'oots'om ma'moo" ndaa'yo' na c'om'yo' na
wi' n'om'yo' joona. 10 Ee 'o wi' n'om'yo' nn'a»
na cwila'yu' na m'a» ts'ondaa Macedonia. Saa
cwitaaryad ndaa'yo' na c'om'yo' na mat'marti
na wi' n'om'yo' joona. 11 Cala'jnda'yo' na
tjoom' f'oom nnc'om'yo' f'em nc'iaa'yo'.
Tacatii'ndyo' fi'oom 'maa"na na ticatseixma"na'
na nla'jomndyo'. Cjoo'n'om'yo' na cal'a'yo' ts'iaa»
'mar'yo' cha'xjer fi'oom na jnda tquaartyaarya
ndaa'yo', 12 ee na nl'a'yo' na ljo', nn'a" na
tyoola'yu' nla't'maar'ndyena 'o mei» xotseitjoona'
'ma® na nleil'uee'ndyo'.

Cantyja na nndyonnda' Ta Jesucristo

13 Ndo' je' 'o nn'a"ya, tacal'ue n'og"ya na
mati ticala'mg"'yo' chiuu nnts'aana' fiequio
nn'a® na jnda tja mei® tanc'om'yo' na chjoo'
n'om'yo' cha'xjer nt'omche” nn'a" na tintyjaa'

n'om Ty'gots'om. 14 Ndo' cha'xjer cwila'yuu'a
na tue' Jesus ndo' na tando'xcoom, maluaa'
cwila'yuu'a na cantyja 'maa™ jom nfiequiaa
Ty'oots'om na joo nn'a® na jnda tja na fiejla'yu'
fi'erfié nnta'ndo'xcona.

15 Jo' chii cwil'uuya ndaa'yo' fi'oom na t'mon
nquii na cwiluiifie na catsa'ntjom jaa na ndicwa»
cwitandoo'a hasta xje na nndyonnaa'ar,
xocwingg™'a nn'a® na jnda tja. 16 Ee mangquiiti
Jesus nnaa" cafioom'luee, jndeii' fi'oom na
nntsa'ntjoom, ndo' nndyocuee®, Xje"'fiee"
nleic'uaa jndyee' angel na cwiluiitquiefie ndo'
mati ndu 'maa™ Ty'gots'om. Quia jo' joo nn'a” na
jnda tja na fejla'yu' fi'en Jesus, joona najndyee
nnta'ndo'xcona. 17 Jnda jo' jaa na ndicwar
cwitandog'a xjer'fieen fe'maa®™ nncjaachuuna'
jaa fi'erndyena quii' nchquiu na nntjomndyo
Nequio Ta Jesus quiil' jndye ndo' nnc'oo~tyaarya
fi'erié. 18 Jo' chii fiequio 'oommei™' quia'yo' na
t'ma” n'om nn'a'yo' na cwila'yu'.

)

1'0 nn'aa"ya, cantyja 'maa™ cwaa® xuee 00
cwaa" xje” na nndyonnda' Ta Jesus, meir ticamna'
na nntseiljeiya. 2 Ee manquiu'ya'yo' nncue'ntyjo
xuee na nndyonnda' Ta Jesus xje" na tic'om c'ee
nn'a® na nluii na ljo'. Matseijomna' cha'na quia
na macwjee' tsa'nch'ue. 3 Xcwe xje" quia cwilue
nn'a® “Je' tjaa'nan tia', tjaa'na» na teincuu", ma-
juu xjer'fiee” fiejomto nquioo nawi' t'mar nacjoona
cha'xjer quia na manarna' na magquiina' yuscu
na manntseincuii, mei® tjaa'na» na cwii nndaa
nndyaandye nn'a® juu nawi'fiee”. 4Saa 'o nn'a"ya,

ticalaxmar'yo' cantyja 'maa™ na jaariie, jo' chii
juu xuee na nncwjee'nnda' Ta Jesus xocatsei-
jomna' juuna' cantyja 'ma"'yo' chama quia na
nncwjee' tsa'nch'ue waa' ts'a». 5Jaa la'xmaarya
cantyja 'maa™ naxuee. Tila'xmaarya cantyja
'maa™ natsjom oo cantyja 'maa™ najaarfie. 6 Jo'
chii maty'iomna' na c'oo"ya na wando' n'og~ya
ndo' querndyocherncjooya Xjen cantyja 'maarya
jo nnom Ty'oots'om. Ee ticatsona' na c'og"ya
cha'cwijom na cwindaaya cha'na nt'omche» nn'a»
na tyoola'yu'. 7Ee nn'a® na cwinda, natsjom cwin-
dana, ndo' nn'a® na cwicandyee, natsjom cwindy-
eena, 8 saa nc'e na cwilaxmaarya cantyja 'maa'
naxuee, cwa querndyocherncjoo xjer, cha'waati
xuee c'oo"ya cha'na ts'a” na candaa' xquer. Mat-
sona' na cata'fioom'ndyo che"ncjogya fiequio na
cwilayu'ya n'oonya fi'er Ty'gots'om ndo' fiequio
juu na m'aarya na wi' n'go"ya nn'a® fiequio juu
na ntyjaa' n'og" na nncwji'n'maarfie Ty'gots'om
afimaarya cha'xje" mawafioom' tja"xquerxjo xque"
sondaro. 9 Ee nchii seijndaa'fie Ty'oots'om na
nnt'uiityeer jaa naquii' nawi' t'ma. Saa tqueer
jaa na nndaaya na nlui'n'maarndyo nc'e nquii Ta
Jesucristo. 10 Jom tuee'e” cwentaaya cha tjoom'
na nntandoo'a fi'e’fié quia na nndyonnaa~'ar,
meii® na ndicwar tandoo'a ndo' meii» na aa jnda
tjaaya. 11Jo' chii cwii ndo' cwiindyo' quia'yo' na
t'ma" n'om ntyjee'yo' na nc'oonajndana cha'xjer
na cwil'a'yo'.

N'oom na matseijndo' Pablo n'omna
12 '0 nn'arya, cwitaa"ya na cala'tmaa”'ndyo'
nn'a® na cwil'a ts'iaa® 'naa" Ty'oots'om

quiintaar'yo' na cwijndoo'na ts'iaa® 'maa"'a"
ndo' na cwila'jndo'na n'om'yo'. 13 Maty'iomna'
na cala't'maa"ndyo' na'fiee” fiequio na jnda
nquiu'yo' joona, ee joona jee" cwila'jndana
naquii' ts'iaa®waa'. C'om'yo' na tjoom' fi'oom
fequio nc'iaa'yo' na tjaa ndia' cacho'yo'
fi'erndyena.

14 Ndo' cwila'jndeii' ndyuaayad ndaa'yo' 'o
nn'a’ya, na cala'tia'yo' nn'a"'yo' na tifie'cal'a
ts'iaa. Quia'yo' na t'ma" n'om nn'a" na leic'om
t'maar'ndye n'om. Cateijndei'yo' nn'a® na
tijndana na tila'yu'ya n'omna. C'om' nioomcher
n'om'yo' fiequio cha'tsondye nn'an.

15 Xer tis'a cwil'a nn'a" 'o, cal'andyo' cwenta na
tinl'a'yo' wi' joona. '0 xuii' cal'a'yo', 'o fiequii'che®
cal'a'yo' yuu na ya fi'em nn'a», meii® mancjo'ti'yo'
00 meii» fi'e» mei~quia ts'a".

16 Nequii'che» c'om'yo' na nei"nco n'om'yo'.
17 Tintsawi'ntyje'yo' na cwilanei'yo' nnom
Ty'oots'om. 18 Cha'tso na mach'eena' fiequiondyo'
quia'yo' na quianl'uaa' Ty'oots'om ee luaa' l'ue
ts'oom fi'erndyo' 'o na cwila'yu'yo' fi'er Cristo
Jests. 19 Tila'tsaa"'ndyo' ts'iaa® na mach'ee
Espiritu Santo quii'ntaa»'yo'. 20 Joo fi'oom
na cwifiequia nn'a® na ma'mg" Ty'gots'om
ndaana, til'a'yo' na ticuee' n'om'yo' fi'oom'fieen.
21 Cha'tso fi'oommei™ catjei'yo' cwenta aa
Xxcwe joona', ndo' f'oom na cwiwitquioo'
na Xxcwe, caljoo'ndyo'tyer'yo' fiequio joona'.
22 Cala'tquioo'ndyo' fiequio cha'tso nnom natia.

23 Manquiiti Ty'oots'om, nque® na mafiequiaa®
na tjaa homtiuu m'aa" ts'a” jo nnoom, jom querfipQ”

'o na candaa'ndyo'. Cwafiom'm cha'waa espiritu
'mar'yo', fequio afimaa”'yo' ndo' seii'yo' cha
caljoo' joona' na mei“cwii jna» tilaxmarna' hasta
xXjer na nncwjee'nnda' Jesucristo na cwiluiifié
na matsa'ntjoom jaa. 24 Nquii Ty'oots'om na
macwaa" 'o cwiluiifié na mayom'm, maxje"
nntseicanaar cha'tso nmei"' cantyja 'ma"'yo'.

Cwiflequiana na xma™ndye nn'a"

2510 nn'aa"ya fiequii'che” calanei»'yo' cantyja
'naa"ya nnom Ty'oots'om.

26 Quia'yo' na xmarndye cha'tso nn'aa"ya na
m'a» fi'e’ndyo' na cwitam'yo' lueena.

27 Nequio na jndeii ts'iaa» na matseixmarya na
tquiaa Ta Jesucristo matiogya Xxuuwaarie nacjo'yo'
na cala'man'yo' cartawaa na nndye cha'tsondye
nn'aa"ya na cwila'yu'.

28 Nquii Ta Jesucristo cwentaaya quiaa” na
nla'xman'yo' naya na matseixmaa-.

